
				এই পাতাটির মুদ্রণ সংশোধন করা প্রয়োজন। 
বিরাজ। ও । বই কেন তবে তোমার অধিকারে আমাকে আগুলো রাখবে । কিন্তু যাও না কি ? যাও না। যদি তবে সব কাজেই আমার এত ভুল হয় কেন ?—আমি যেথাই থাকি আর যাই করি, তুমি সৰ্ব্বদাই আমার মনটি আগুলে রাখি, কমলা ! দিক-নিরূপণ যন্ত্রের যেমন উদীচী-আমার মনের তেমনি তুমি ।
কমলা । এত রাত জেগে কি প’ড়ছিলে ? বিরাজ। একটি ভালবাসার গল্প—তুমি বিয়ের আগে কারুকে ভালবাস নি ?
“জানি না”-বলিয়া, কমলা পাশ ফিরিয়া শুইল । বিরাজ। তবে আমিও রাগ করি ? কমলা তখনই আবার পাশ ফিরিয়া, একমুখ হাসিয়া বলিল, “কেন, আমি কি রাগ ক’রেছি ?”
সে শুভ্ৰ হাসির তুলনায় জ্যোৎস্নাটাও যেন বিরাজের চক্ষে মান বোধ হইল। কমলার হাত হইতে পাখাখিনি কাড়িয়া লইয়া বাতাস করিতে করিতে বিরাজ মৃদু হাসিয়া বলিল, “তবে বল!”
কমলার মুখখানি একটু গভীর হইয়া উঠিল। সে একটু চুপ করিয়া থাকিয়া ধীরে ধীরে বলিল, “কি আর ব’লব ?-প্ৰথম যেদিন ঘটকের মুখে তোমার কথা শুনি, সেই দিন থেকে জেনেছি ভালবাসা কি, তার আগে কিছুই জানতুম না।”
বিরাজ। কৈ-ভালবাসার কথা ত কখন তোমার মুখে একটিও শুনতে পাই না ?
কমলা । ভালবাসার আবার কথা কি-রকম তা ত জানি না - তুমিও ত কখন তা বল না ?
२२!

